МИНИСТЕРСТВО ЗА ТРУД И СОЦИЈАЛНА ПОЛИТИКА

ПРЕДЛОГ  НА ЗАКОН

 за   дополнување на Законот за  волонтерство 
Скопје,  ноември 2013  година

ВОВЕД:

I.ОЦЕНКА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ

Со Законот за волонтерство (“Службен весник на Република Македнија” бр. 85/07 и 161/08), се уредуваат  условите и начинот на вршење на волонтерството, правата и обврските на волонтерите и организаторот на волонтерството, договорот за волонтерството и евиденцијата на волонтерската работа. Имено, со Законот во одделни евиденции се предвидени и користење на лични податоци.  

Со цел да се обезбеди заштита на личните податоц согласно Законот за заштита на личните податоци (“Службен весник на Република Македнија” бр. 7/05,  и 103/08 )  се наметнува потребата од дополнување на Законот за  волонтерство. 

Наведените причини ја наметнаа потребата од донесување на овој закон. 
II. ЦЕЛИ, НАЧЕЛА И ОСНОВНИ РЕШЕНИЈА 
Законот се заснова на истите начела на кои се заснова основниот текст на  Законот за волонтерство. 

Законот ги содржи и основните решенија на измените  кои се содржани во Предлог на Законот.
III.ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОНОТ ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА

Спроведувањето на овој закон не  предизвикува  финансиски последици врз  Буџетот на Република Македонија и другите јавни финансиски средства. 
  IV. ОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИНОТ НА НИВНО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ

За спроведување на овој закон, не се потребни дополнителни финансиски средства од Буџетот на Република Македонија .
ПРЕДЛОГ НА ЗАКОН

за   дополнување   на Законот за  волонтерство
Член 1

Во Законот за волонтерство  (“Службен весник на Република Македнија” бр. 85/07 и 161/08)  во членот 8  по ставот 3 се се додава нов став 4,  кој гласи:

“Евиденцијата за волонтирање на странски лица  согласно со овој закон се води од страна на Министерството за труд и социјална политика  врз основа на податоците добиени во постапката за издавање согласност за волонтирање согласно прописите за заштита на лични податоци и се чуваат во рок од три години”. 
Член 2
Се овластува  Законодавно правната комисија на Собранието на Република Македонија да утврди пречистен  текст на Законот за  волонтерство.   

Член 3
Овој закон влегува во сила осмиот ден од денот на објавувањето во ,,Службен весник на Република Македонија. 

ОБРАЗЛОЖЕНИЕ НА ПРЕДЛОГ НА ЗАКОНОТ

I. ОБЈАСНУВАЊЕ НА СОДРЖИНАТА НА ОДРЕДБИТЕ НА ПРЕДЛОГ НА ЗАКОНОТ

Со членот 1 се додава нов став на членот 8,  со кој се предвидува  заштита  на податоците на евиденцијата на странски лица волонтери   која се води од страна на  Министерството за труд и социјална политика, да се врши согласно прописите за заштита на личните податоци,   врз основа на податоците добиени во постапката за издавање согласност за волонтирање и истите да се чуваат во рок од три години.
II. МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ

Со дополнувањата на   Законот за волонтерство ќе се обезбеди усогласување на истиот со Законот за заштита на личните податоци.  

III. ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА

 Со предложените решенија ќе се изврши  усогласување со  Законот за заштита на личните податоци.  

Текст на одредбите од Законот кои се менуваат

Член 8

Странско лице може да волонтира во Република Македонија врз основа на претходно обезбедена согласност од Министерството за труд и социјална политика и регулиран престој во Република Македонија. 

Организаторот на волонтерската работа е должен во рок од 60 дена од денот на издавањето на согласноста од ставот 1 на овој член, да го извести Министерството за труд и социјална политика за почетокот на волонтирањето на странското лице. 

Начинот, постапката и евиденцијата за издавање на согласноста од ставот 1 на овој член, ги пропишува министерот за труд и социјална политика.
